
GOBERNU BATZARRA

2022.07.05

Alkatea:
Olatz Peon Ormazabal

Bertaratutako zinegotziak:
Patxi Amantegi Zubiria
Xabier Balerdi Tolosa
Xarles Iturbe Pasaban
Begoña Tolosa Mendia

Ez da bertaratu:
Jose Mª Villanueva Telleria

Idazkari akzidentala:
Karmele Contreras Goikoetxea

Tolosako Udaletxean, bi mila eta hogeita
biko  uztailaren  bostean,  11:15etan,
Tokiko Gobernu Batzarra bildu da ohiko
bilera egiteko. Mahaiburu alkatea izan da
eta  alboko  zinegotziak  agertu  dira,
eguneko gai-zerrenda aztertzeko:

1. Akta hau onartzea: 2022ko ekainaren
28koa.

2. Presakotzat  jotzea  eta  onartzea
Tolosako  Usabalgo  3.  faseari
dagokion  kirol  instalakuntzen  eta
hiritartze osagarriari dagozkion obrak
kontratatzeko  espedientea  eta
lizitazioari hasiera ematea.

3. Adjudikatzea Tolosako parke, lorategi,
berdegune  eta  kaleko  zuhaitzen
mantentze-lanak  eta  hobekuntzak
egiteko zerbitzu-kontratua.

4. Dekretu honen berri ematea:

2022/1932  Dekretua: 2022/18 faktura
zerrenda.

1. AKTA HAU ONARTZEA: 2022KO EKAINAREN 28KOA.

Alkateak  bilerari  hasiera  eman  ondoren,  2022ko  ekainaren  28an  egindako  ohiko
batzarraren akta aztertu dute. Batzarkideek aho batez onartu dute.

2. PRESAKOTZAT JOTZEA ETA ONARTZEA   TOLOSAKO USABALGO 3. FASEARI  
DAGOKION  KIROL  INSTALAKUNTZEN  ETA  HIRITARTZE  OSAGARRIARI
DAGOZKION  OBRAK    KONTRATATZEKO  ESPEDIENTEA  ETA  LIZITAZIOARI  
HASIERA EMATEA.

I.- IDENTIFIKAZIO DATUAK  

Kontratuaren xedea
Tolosako Usabalgo 3. faseari dagokion kirol instalakuntzen eta hiritartze
osagarriari dagozkion obrak.

Unitate sustatzailea Hirigintza Saila

Espedientea 2022OASI0006

II.- AURREKARIAK  
Lehena.- Udal arkitektoak 2022ko otsailaren 25ean igorritako AB22_011 txostenean, erreferentzian
aipatutako espedientea martxan jartzeko derrigorrezko txostenak igorri  zituen. Behin kontratazio
jardunbidea onartuta eta lizitazioa martxan jarrita, enpresa bakarrak aurkeztu zuen bere eskaintza,
eta horrek lizitazio aurrekontua gainditzen zuen; beraz, 2022OASI0003 espedientearen lizitazioa
huts deklaratu zuen Tokiko Gobernu Batzarrak 2022ko maiatzaren 24an.

Bigarrena.- Aurkeztutako enpresa bakarraren hitzetan,  2022OASI0003 espedientearen  oinarrizko
lizitazio aurrekontuak ez zuen estaltzen egungo obren kostua merkatuak izan duen gorabehera
tarteko. Horrela,  Marta Álvarez, Jon Muniategiandikoetxea, Javier Ubillos, Tomás Valenciano eta
Iñigo Garcia arkitektoek (VAUMM ARQUITECTURA Y URBANISMO, S.L.P) Tolosako Usabalgo 3.
Faseari dagokion kirol instalakuntzen eta hiritartze osagarriari dagokion obraren exekuzio-proiektua
REV02 aurkeztu dute 2022ko ekainean. Hori, aurreko proiektuaren aldaketa bat da aurrekontuan
ehuneko 12ko igoera jasotzen duena aurrekoarekin alderatuta.

Hirugarrena.-  Tolosako Usabalgo 3. Faseari dagokion kirol instalakuntzen eta hiritartze osagarriari
dagokion  obraren  exekuzio-proiekturen  (2021OPRO0013)  aldaketa  Tokiko  Gobernu  Batzarrak
onartu zuen 2022ko ekainaren 7an. Proiektuarekin batera, ezinbestekoa den zuinketa-akta jaso da
espedientean, urriaren 8ko 9/2017 Legeak, Sektore Publikoko Kontratuak (SPKL hemendik aurrera)
arautzen dituenak, 236. artikuluan xedatutakoaren arabera.

Hirugarrena.- SPKLren 232. artikuluan hau xedatzen da: 

232. artikulua.  Obren sailkapena. 
1.  Proiektuak egiteko, talde hauetan sailkatuko dira obrak, objektuaren eta izaeraren arabera:
a)  Lehen  ezarpeneko  obrak,  eraberritze-obrak,  zaharberritze-obrak,  birgaitze-obrak  edo
konponketa handiko obrak.
b)  Konponketa errazeko obrak.
c)  Kontserbazio-obrak eta mantentze-obrak.
d) Eraispen-obrak.
...

Beraz, aurrekoa aintzat harturik, proiektaturiko lanak, lehen ezarpeneko-obrak direla ondorioztatu
da, SPKL 232.1 artikuluan xedatutako ondorengo hauek kontuan hartuta:

- Obrak eraiki-berriak dira, SPKLren 232.2 artikuluan hau xedatzen baitu: Lehen ezarpeneko obrak
ondasun higiezinak sortzeko dira.

- Obrak ezin dira kalifikatu konponketa gisa, SPKLren 232.4 artikuluan xedatutakoaren arabera: 4.
Konponketa-obrak, berriz, ondasun higiezin batean ustekabean edo halabeharrez sortutako kalteak
konpontzeko beharrezkoak direnak dira. Funtsean egitura euskarriari eragiten badiete, konponketa
handikotzat joko dira, eta, bestela, konponketa errazeko obratzat.

-  Obrak,  SPKLren 232.5 artikuluan xedatutakoaren arabera:  Kalteak denboran zehar gertatzen
badira,  ondasunaren erabileraren erabileraz,  haiek konpontzeko obrak kontserbaziokoak izango
dira.  Mantentze-obrek kontserbazio-obren izaera bera  edukiko dute. Beraz, egingo diren lanak
erabileratik sorturiko mantenu soila gainditzen dutenez, kontserbaziokoak ezin dira izan.

- Obrak ezin dira kalifikatu zaharberritze gisa, SPKLren 232.6 artikuluan xedatutakoaren arabera: 6.
Zaharberritze-obrak eraikuntza bat konpontzeko egiten dira,  haren  estetikari, balio historikoari eta
funtzionaltasunari eutsiz.

- Obrak ezin dira kalifikatu eraberritze-obra gisa, SPKLren 232.3 artikuluan xedatutakoaren arabera:
3. Eraberritzearen kontzeptu orokorrean, hauek sartzen dira: aurrez dagoen ondasun higiezinen bat
handitu, hobetu, eguneratu, egokitu, moldatu eta indartzeko egindako obra guztiak.

- Obrak,  ezin dira kalifikatu birgaitze-obrak gisa, SPKLren 232.7 artikuluan xedatutakoaren arabera:
7. Birgaitze-obrak eraikuntza bat  konpontzeko egiten dira,  haren estetikari  eta balio historikoari
eutsiz, baina eraikuntzari  beste funtzionaltasun bat  emanez; funtzionaltasunak bateragarria izan
behar du higiezinaren jatorrizko elementuekin eta balioekin. Hemen xehetasuna, “eraikuntzari beste
funtzionaltasun bat emanez” kontzeptuan dago, egingo den obrak funtzionaltasun berri hori emango
baitio eraikinari.

Beraz, onarturiko proiektua aztertu ondoren, eta SPKLren 231. eta 232. artikuluetan xedatutakoa
kontuan izanik, erreferentzian aipatutako kontratua, lehen ezarpeneko-obrak direla esan daiteke.
Horretarako,  egoki  diren  kudeaketak  eta  beharrezkoa  den  hasierako  dokumentazioa  eginda,
izenpetzaileak  organo  eskudunaren  onespenerako  jartzen  ditu  aipaturiko  kontratuari  dagokion
espedientea, jarraian jasotako txostenaren eta proposamenaren arabera.

III.- KONTRATAZIO-ESPEDIENTEA, KONTRATUAREN IZAERA ETA KAUDIMENA  
9/2017 Legeak,  azaroaren 8koak,  Sektore Publikoko Kontratuak arautzen dituenak,  bere 116.1
artikuluan xedaturikoa kontuan hartuz, esleipen-jardunbidea osatzen duten izapideak hasi  baino
lehen, kontratazio-espedientea osatu behar da. Espedientea, aipatutako Legearen 116.3 artikuluak
ezarritakoaren arabera egin da eta 117. artikuluak xedatzen duenaren arabera onartu beharko da,
esleipen-jardunbideari hasiera emanez.

Espedientea aztertu ondoren, honako dokumentuok dituela egiaztatu da:
- Obraren zuinketa akta.
- Hirigintza Saileko teknikariak egindako kontratazio-proposamena.
- Proiektua, planoak, memoria, preskripzio tekniko partikularren plegua eta aurrekontua.
- Administrazio baldintza partikularren plegua.
- Lege-txostena.

- Fiskalizazio-txostena.

Kontratu  honek  administrazio-izaera  du  9/2017  Legeak,  azaroaren  8koak,  Sektore  Publikoko
Kontratuak arautzen dituenak, bere 25.1 artikuluaren a) atalean xedaturikoarekin bat, obra kontratua
hain zuzen ere, aipatu Legearen 13. artikuluan xedaturikoaren arabera. Izan ere, SPKLren 13.1
artikuluan araututakoaren arabera, obra kontratuaren xedea, I. Eranskinean aurreikusitako lanen bat
exekutatzea izango dela ikusirik, burutu nahi diren lanak aipaturiko Eranskinaren  45.21 atalean
sailkaturikoak agertzen dira: “construcción general de edificios y obras singulares de ingeniería civil
(puentes, túneles, etc.).”.

Bestalde, obra kontratu honetan ondokoa kontuan izan behar da:

Lehena: SPKLren 99.3 artikuluak hau xedatzen du loteetan banaketari buruz: 

Kontratuaren izaerak edo objektuak horretarako bidea ematen duten guztietan, atal guztiak modu
independentean gauza daitezela aurreikusi beharko da, sortaka zatituta. Sortak erreserbatu ahalko
dira, laugarren xedapen gehigarrian xedatutakoaren arabera.  Aurrekoa gorabehera, kontratazio-
organoak aukera izango du kontratuaren objektua sortaka ez zatitzeko horretarako arrazoi egokiak
daudenean –espedientean behar bezala zehaztu beharko dira horiek–, salbu eta obra-emakidako
kontratuetan.

Kontratuaren xedean jarduketa integrala eskatzen denez, eta kontuan hartuta kontratuaren xede
diren jarduera eta lan guztiak espazio fisiko berean garatuko direla,  ez da egokia hura lotetan
banatzea; izan ere, kontratuaren xedean jasotako hainbat prestazio modu independentean egiteak
zaildu  egingo  luke  hura  ikuspegi  teknikotik  behar  bezala  gauzatzea.  Era  berean,  koordinazioa
beharrezkoa da kontratuko hainbat prestazioren exekuzioan, eta, horiek lotetan banatuz gero, horiek
gauzatzea ezinezkoa izango litzateke,  edo,  gutxienez,  jarduketa eraginkor,  garden eta  osoaren
printzipioekin talka egingo luke.

Beraz, aurrekoa kontutan harturik eta obren xedea ikusita, obra ez da lotetan banatu.

Bigarrena.- Kontratu  honetan aurreikusitako  balio zenbatetsia guztira  845.379,28 eurokoa da,
9/2017  Legeak,  azaroaren  8koak,  Sektore
Publikoko  Kontratuak  arautzen  dituenak,
101.1.a). artikuluak xedaturikoa aintzat hartuta.

Horiek horrela,  nahiz  eta  obra kontratuak 9/2017 Legeak,  azaroaren 8koak,  Sektore Publikoko
Kontratuak arautzen dituenak (SPKL), bere 19. artikuluaren arabera, araudi armonizatuari loturik
egon daitezkeen kontratuak izan, kasu honetan, 20.1 artikuluak xedatzen duen kontratuaren balio
zenbatetsia gainditzen ez duenez (5.382.000 €),  erregulazio harmonizatuari loturik ez dagoen
kontratua dela esan daiteke.

Halaber,  kontratazioari  buruzko  errekurtso  berezia  ezin  izango  da  tartekatu,  aipatutako
legearen 44.1a) artikuluak xedaturikoaren arabera, balio zenbatetsiak 3.000.000 euroko kopurua ez
duelako gainditzen.

Hirugarrena.- Bestalde, administrazio baldintza partikularren pleguren I tituluaren IV Kapituluan eta
honen I. Eranskinaren 11, atalean jasotzen dira kaudimenari buruzko baldintzak, SPKLk bere 86.,
87., eta 88. artikuluetan xedatutakoaren arabera.

Kasu honetan, kontuan hartu behar da kontratuaren balio zenbatetsiak gainditzen duela 500.000
euroko kopurua. Beraz:

- Enpresa berriei buruz SPKLk 88.2 artikuluan xedatutakoa kontuan hartu beharko da.
-  Lizitatzaileen  gaitasunari  dagokionez,  lizitatzaileen  sailkapena  nahitaezkoa  izango  da  (77)
artikulua).

Halaber, eta ordainagirien ordainketari dagokionez, kontuan hartu beharko da aipatu legearen 198.4
artikuluan xedatutakoa: 

4. Obra-ziurtagiriak onartu ondoren,  edo ondasunak nahiz zerbitzuak kontratuan xedatutako
moduan entregatu eta eman direla egiaztatzen duten agiriak eman ondoren, hogeita hamar
egun izango ditu Administrazioak prezioa ordaintzeko, hargatik eragotzi gabe 210. artikuluaren
4.  apartatuan  ezarritako  epe  berezia;  Administrazioa  prezioa  ordaintzen  atzeratzen  bada,
berandutze-interesak eta kobrantza-kostuen kalte-ordainak ordaindu behar dizkio kontratistari
epe hori igarotakoan, Merkataritza-eragiketetako Berankortasunaren aurkako Neurriak ezartzen
dituen  abenduaren  29ko  3/2004  Legearen  arabera.  Interesak  sortzeko  epea  abiarazteko,
kontratistak bete  egin  behar du faktura dagokion administrazio-erregistroan garai  eta  modu
egokian  aurkezteko  betebeharra,  faktura  elektronikoari  buruz  indarrean  dagoen  araudian
ezarritako baldintzetan. Betebehar hori hogeita hamar eguneko epean bete behar du, salgaiak
egiaz  entregatu  edo  zerbitzua  egiaz  eman  duen  egunetik  aurrera.  210.  artikuluaren  4.
apartatuan eta 243. artikuluaren 1. apartatuan ezarritakoa betetzeari utzi gabe, Administrazioak
obra-ziurtagiriak  eman  behar  ditu,  edo  ondasunak  edo  zerbitzuak  kontratuan  hitzartutako
moduan entregatu edo eman direla egiaztatzen duten agiriak, haiek egiaz entregatu edo eman
ondorengo hogeita hamar egunen barruan. Edonola ere, kontratistak ez badu aurkezten faktura
dagokion administrazioerregistroan hogeita hamar eguneko epean faktura elektronikoari buruz
indarrean dagoen araudian ezarritako baldintzetan, interesen sorrera ez da hasiko harik eta
hogeita hamar egun igarotzen diren arte faktura zuzen aurkezten duen egunetik, baldin eta
Administrazioak  ez  badu  fakturarekiko  onarpenik  eman,  hala  badagokio  ere,  eta  ez  badu
dagokion ordainketarik egin. 

IV.- ESPEDIENTE MOTA  
SPK Legeak bere 116., 119. eta 120. artikuluetan xedatutakoaren arabera, kontratazio-espedienteak
hiru eratakoak izan daitezke, hain zuzen, arruntak edo ohikoak, presazkoak eta larrialdietakoak.
Presazkoak, 119. artikuluan arautzen dira honakoaren arabera: “geroraezinak edo, herri-onuraren
arrazoiengatik, lehenbailehen esleitu beharrekoak diren kontratuen espedienteak presaz tramitatu
ahal  izango dira.  Horretarako,  espedienteak  presa  adierazpena eduki  beharko du,  kontratazio-
organoak eginda eta behar bezala arrazoituta”. Halaber, presakotzat jotzeak legean zehaztutako
lehentasun-ondorioak eta epeen murrizketa dakartza.

Larrialdietakoak  aldiz,  120.  artikuluan  arautzen  dira,  ondorengoaren  arabera:  “hondamen
gertaeretan, arrisku handia eragiten duten egoeretan edota nazio-defentsari eragiten dien beharrei
erantzuteko, Administrazioak berehala erantzun behar izaten duen kasuetan…”

Kasu  honetan,  ez  da  Legearen  119  eta  120.  artikuluek  xedaturiko  ziorik  beraz,  kontratazio-
espediente hau presako tramitazioaren bidez izapidetuko da, administrazio baldintza partikularren
pleguaren 18.  klausulan  xedatzen  den  legez  eta  kontratu  honen  unitate  sustatzaileak
adierazitakoarekin bat etorriz.  

Presako tramitazioa: SPKLren 119. artikuluan xedatutakoaren arabera, espediente hau premia
atzeraezin bati erantzuteko kontratua denez eta interes publikoko arrazoiengatik esleipena azkartu
behar denez, kontratazio-organoak presakotzat jo du. Hori dela eta, espedienteak lehentasuna du
izapidetzeko. Hori dela eta, eta SPKLren 156. artikuluko 3) idatz-zatiko b) letran xedatutakoarekin
bat  etorriz,  enpresa  lizitatzaileen  proposamenak  bitarteko  elektronikoen  bidez  baino  ez  dira
aurkeztuko,  HOGEI  (20)  EGUN  NATURALEKO  epean,  kontratuaren  lizitazio-iragarkia
kontratatzailearen profilean argitaratu eta hurrengo egunetik aurrera.

Lizitazio hau premiazkoa izatearen arrazoia da ustekabeko arrazoiengatik lizitazioak atzerapen
handia izan duela. Hori dela eta, ezinbestekoa da lizitazio hau azkartzea eta epeak laburtzea,
obren prezioetan gertatzen ari diren etengabeko igoerak minimizatzeko.

 

V.-     KONTRATUAREN EZAUGARRIAK      
Epea:  Lanak  egiteko  aurreikusitako  epea  zortzi  hilabetekoa  da,  zuinketaren  egiaztapen  akta
sinatzen den momentutik kontatzen hasita. Exekuzio-lekua, Tolosako Usabal eremua da, lizitazioa
arautzen duen memoria teknikoan zehaztutakoarekin bat etorriz.

Lizitazio prezio orokorra ondoko hau izango da:
aurrekontua  guztira  1.022.908,92 euro,  zeinari
dagozkio  845.379,28 euroko  nagusia  eta
177.529,65 euroko BEZa.

Aurrekontuaren  partida: Kontratuaren  xede  diren  lanak,  1000.622.02.342.40  udal  aurrekontu-
partidaren kargura finantzatuko direla. Beraz, Udalak kreditu egokia eta nahikoa  gorde beharko du
kontratua gauzatzeak eragingo dizkion betebehar ekonomikoei aurre egiteko aipaturiko aurrekontu-
partiden kargura. 

VI.-     E  SLEIPENA EGITEKO JARDUNBIDEA ETA MODUA      
Proposatutako  kontratazioari  SPKLn  jasotako  esleipenerako  jardunbide  eta  moduak  ezarriko
zaizkio; hain zuzen ere, 131.2 artikuluak xedatzen dituenak. Artikulu horrek honela dio:

2.  Normalean,  kalitate-prezio  erlazio  onenaren  printzipioan  oinarritutako  adjudikazioirizpide
ugari  erabiliz  adjudikatuko  dira  kontratuak,  eta  prozedura  irekia  edo  prozedura  murriztua
erabiliz,  salbu eta  IV.  eranskineko zerbitzu bereziak emateko kontratuetan;  izan ere,  horiek
azken  prozedura  horren  arabera  adjudikatuko  dira.  168.  artikuluan  ezarritako  kasuetan,
publizitaterik  gabeko  prozedura  negoziatua  erabili  ahalko  da;  167.  artikuluan
aurreikusitakoetan,  lehia-elkarrizketara  edo  lizitazio  negoziatura  jo  ahalko  da,  eta,  177.
artikuluan aipatutakoetan, azkenik, berrikuntzarako elkartzeko prozedura erabili ahalko da. 

Kontratu honen organo eskudunaren erabakiaren kalterik gabe, bidezkoa da espediente honetan
jardunbide  ireki  sinplifikatua erabiltzea,  gardentasuna,  publizitatea,  eraginkortasuna  eta
diskriminazio ezaren printzipioak bermatzeko, hala proposamen tekniko eta batik bat ekonomiko
onuragarriagoak jasoko direla iritzi delako, lehia printzipioan oinarrituta. Hori betiere, SPKLren 156.,
157., 158. eta 159. artikuluetan aurreikusitakoari jarraiki egin beharko da.

Bestalde,  kontratuaren  ezaugarriak  kontuan  izanik,  esleipena  irizpide  bakarra  erabiliz  egitea
proposatu da, administrazio baldintza partikularren pleguren 20. klausulan eta bere I. Eranskinaren
10 eta  19 idatz-zatietan zehaztutako irizpideen arabera balioetsiko da,  SPKLren 145.  eta  159.
artikuluek  aurreikusitakoa  betez,  kontratuaren  xedearekin  lotura  dutenak hain  zuzen  ere.  Kasu
honetan,  formula  edo  portzentajetan  baloratu  daitezkeen  irizpideak  %85  dira  eta  formula  edo
portzentajetan  baloratu  ezin  daitezkeenak,  berriz,  %15. Beraz,  SPKLren  159.1.b)  artikuluan
xedatutakoa (balio-judizioetan oinarritutako irizpideak %25a ez gainditzea) bete da.

Azkenik, berme-epeari dagokionez, SPK Legearen  111.5 azken idatz-zatian  xedaturikoa betez, 6
hilabeteetan  finkatu  da,  kontratuaren  balio  zenbatetsiak  ez  duelako  1.000.000  €-ko  kopurua
gainditzen.  Kasu  honetan,  aipatu  Legearen  243.3  atalean  xedaturiko  kasu  bereziaren  aurrean
gaudela iradoki du Idazkari honek.

VII.-    ADMINISTRAZIO  BALDINTZA  PARTIKULARREN  ETA  PRESKRIPZIO  TEKNIKO  
PARTIKULARREN PLEGUAK  
Kontratazio-espedientearekin  batera,  kontratu  hau  araupetzeko  proposatu  den  administrazio
baldintza partikularren plegu eta preskripzio tekniko partikularren plegua aztertu dira, SPKLren 122.
eta 124. artikuluetan eta Herri Administrazioen Kontratuen Legearen Araudi Orokorra arautzen duen
urriaren 12ko 1098/2001 Errege Dekretuaren 67. eta 68. artikuluetan ezarritakoa kontuan harturik,
araututako xedapenekin bat datorrela egiaztatu delarik.

VIII.- K  ONTRATAZIO-ORGANOA      
Kontratazio-organoa  zehazteko,  kontratazio  arloan  Toki  Erakundeei  aplikatu  beharreko  arau
espezifikoak  jasotzen  dituen  xedapenak  hartuko  dira  kontutan,  SPKLren  Bigarren  Xedapen
Gehigarriaren 1. atalean xedaturikoak hain zuzen ere. 

1.  Toki-entitateetako  alkateen  eta  lehendakarien  eskumena  izango  dira,  kontratazio-organo
diren  neurrian,  kontratu  hauek  guztiak:  obra-kontratuak,  hornidura-kontratuak,  zerbitzu-
kontratuak,  obra-emakidako  kontratuak,  zerbitzu-emakidako  kontratuak  eta  administrazio-
kontratu bereziak, baldin eta haien balio zenbatetsia ez bada aurrekontuko baliabide arrunten
ehuneko 10 baino handiagoa, eta ezta,  inola ere,  sei  milioi  euro baino gehiago ere; berdin
gertatuko da urte anitzeko kontratuen kasuan ere, haien iraupena ez bada lau urtekoa baino
luzeagoa, balizko luzapenak barne, eta, betiere, urteroko guztien zenbateko metatua ez bada
lehenengo ekitaldiko baliabide arrunten 100eko 10 baino handiagoa, ez eta sei milioi euro baino
gehiago ere.
2. Osoko Bilkuraren eskumena izango da, kontratazio-organo den neurrian, aurreko apartatuan
aipatutako kontratuak egitea kontratuaren balioagatik edo iraupenagatik toki-entitateko alkatearen
edo lehendakariaren eskumena ez denean aurreko apartatuak xedatutakoarekin  bat.  Halaber,
Osoko  Bilkurari  dagokio  lege  honen  121.  artikuluan  aipatzen  diren  administrazio-klausula
orokorren agiriak onestea.

Kasu honetan, kontratuaren balio zenbatetsia 845.379,28 eurokoa denez, aipatutako aurrekontuko
baliabide arrunten ehuneko 10 (2.656.409 euro) baino gutxiago da; hortaz, alkate-lehendakaria da
kontratazio hau onartzeko organo eskuduna. Horiek horrela, alkate-lehendakariak 7/1985 Legeak,
apirilaren  2koak,  Toki-araubidearen  oinarriak  arautzen  dituenak,  21.3  artikuluan  xedatutakoan

oinarrituz, 2022ko otsailaren 14ko 2022/281 alkatetzaren dekretuaren bitartez erabaki zuen 600.000
eurotik gorako balio zenbatetsia duten kontratuak Tokiko Gobernu Batzarrean eskuordetzea. Horiek
horrela,  Tolosako Udaleko Tokiko Gobernu Batzarra da  kontratazio hau onartzeko organo
eskuduna.

Aipatu behar da kontratazio-organoari  dagozkiola,  besteak beste,  kontratua esleitzea,  kontratua
interpretatzea, kontratuan sor daitezkeen zalantzak ebaztea, herri-onurako arrazoiengatik kontratua
aldatzea, kontratuari amaiera ematea eta amaiera horren ondorioak zehaztea, hori guztia SPKLren
190.eta  191.  artikuluen  arabera  eta  haren  Araudi  Orokorrean  ezarritako  muga,  baldintza  eta
ondorioei eutsiz.

Aurreko  guztia  aintzat  hartuta,  idazkariaren  eta  kontuhartzailearen  aldeko  txostenak
ikusita,  eta  udal  teknikariak egindako proposamena aztertu ondoren,  Gobernu Batzar
honek, aho batez eta alkateak emandako ahalmenez baliatuta, 

E R A B A K I   D U

LEHENA.-  Presakotzat  jotzea  eta  onartzea  Tolosako  Usabalgo  3.  faseari  dagokion  kirol
instalakuntzen eta hiritartze osagarriari dagozkion obrak  kontratatzeko espedientea eta lizitazioari
hasiera ematea.

BIGARRENA.- Lizitaziorako ezaugarri hauek onartzea:

Epea:  Lanak  egiteko  aurreikusitako  epea  zortzi  hilabetekoa  da,  zuinketaren  egiaztapen  akta
sinatzen den momentutik kontatzen hasita. Exekuzio-lekua, Tolosako Usabal eremua da, lizitazioa
arautzen duen memoria teknikoan zehaztutakoarekin bat etorriz.

Lizitazio prezio orokorra ondoko hau izango da:
aurrekontua  guztira  1.022.908,92 euro,  zeinari
dagozkio  845.379,28 euroko  nagusia  eta
177.529,65 euroko BEZa.

Aurrekontuaren  partida: Kontratuaren  xede  diren  lanak,  1000.622.02.342.40  udal  aurrekontu-
partidaren kargura finantzatuko direla. Beraz, Udalak kreditu egokia eta nahikoa  gorde beharko du
kontratua gauzatzeak eragingo dizkion betebehar ekonomikoei aurre egiteko aipaturiko aurrekontu-
partiden kargura. 

HIRUGARRENA.- Kontratua gauzatzeko erabiliko diren administrazio baldintza partikularren plegu
eta preskripzio tekniko partikularren plegua onartzea.

LAUGARRENA.-  Kontratazio-jardunbideari  hasiera  ematea  (jardunbide  ireki  sinplifikatua)  eta
dagokion  iragarkia  argitaratzea  Euskadiko  Kontratatzailearen  Profilean,  lizitatzaileek  beren
proposamenak  hogei  egun  naturaleko  epean aurkez  ditzaten,  iragarkia  kontratatzailearen
profilean argitaratzen den biharamunetik zenbatzen hasita.

BOSGARRENA.-  Erabaki  horiek  Ogasuna  eta  Finantza  Administrazio  Sailari  jakinaraztea,
kontuhartzaileak aurretik, beharrezkoa den fiskalizazio-txostena igorri dezan eta dagozkion kreditu-
atxekipenak egin ditzan.

3. ADJUDIKATZEA  TOLOSAKO  PARKE,  LORATEGI,  BERDEGUNE  ETA  KALEKO
ZUHAITZEN  MANTENTZE-LANAK  ETA  HOBEKUNTZAK  EGITEKO  ZERBITZU-
KONTRATUA  .      

I.- IDENTIFIKAZIO DATUAK  

Kontratuaren xedea

Tolosako parke, lorategi, berdegune eta kaleko zuhaitzen mantentze-lanak
eta  hobekuntzak  egiteko  zerbitzua,  gizarte-ekimeneko  enplegu-zentro
berezientzat eta gizarteratze-enpresentzat erreserbatua (SPKL 4. xedapen
gehigarria).

Unitate sustatzailea Hirigintza Azpisaila

Espedientea 2022SABI0001

II.- AURREKARIAK  
Lehena.- Tolosako  Udaleko  Hirigintza  Saileko  teknikariak  2022ko  apirilaren 27an egindako
txostenean, aipatutako xedea duen zerbitzu-kontratuaren egoerari buruzko azalpenak eman zituen
eta kontratazio jardunbideari hasiera eman zion.

Bigarrena.- 2022ko  ekainaren  7an,  Tokiko  Gobernu  Batzarrak,  besteak  beste,  Tolosako  parke,
lorategi,  berdegune  eta  kaleko  zuhaitzen  mantentze-lanak  eta  hobekuntzak  egiteko  zerbitzu-
kontratuaren espedientea onartu zuen eta hasiera eman zion lizitazioari.

Hirugarrena.- Proposamenak aurkezteko epean, GUREAK BERDEA, S.L.U. (B20502613) enpresak
bakarrik aurkeztu zuen eskaintza.

Laugarrena.- Behin  izapidetze guztia  legearen arabera egin  eta gero,  2022ko  uztailaren 4ean,
kontratazio-mahaiak  hau  proposatu  zion  kontratazio-organoari:  GUREAK  BERDEA,  S.L.U.
(B20502613) enpresari adjudikatzea Tolosako  parke,  lorategi,  berdegune  eta  kaleko  zuhaitzen
mantentze-lanak eta hobekuntzak egiteko zerbitzu-kontratua, prezio honetan:  nagusia  538.578,92
euro eta BEZa 113.101,57 euro; guztira, 651.680,49 euro.

III.- KONTRATAZIO-ORGANOA  
Kontratazio-organoa  zehazteko,  kontratazio  arloan  Toki  Erakundeei  aplikatu  beharreko  arau
espezifikoak  jasotzen  dituen  xedapenak  hartuko  dira  kontutan;  SPKLren  Bigarren  Xedapen
Gehigarriaren 1. atalean xedaturikoak hain zuzen ere.

1. Toki-entitateetako alkateen eta lehendakarien eskumena izango dira, kontratazio-organo diren
neurrian,  kontratu  hauek  guztiak:  obra-kontratuak,  hornidura-kontratuak,  zerbitzu-kontratuak,
obra-emakidako kontratuak, zerbitzu-emakidako kontratuak eta administrazio-kontratu bereziak,

baldin eta haien balio zenbatetsia ez bada aurrekontuko baliabide arrunten ehuneko 10 baino
handiagoa, eta ezta, inola ere, sei milioi euro baino gehiago ere; berdin gertatuko da urte anitzeko
kontratuen kasuan ere, haien iraupena ez bada lau urtekoa baino luzeagoa, balizko luzapenak
barne, eta, betiere, urteroko guztien zenbateko metatua ez bada lehenengo ekitaldiko baliabide
arrunten 100eko 10 baino handiagoa, ez eta sei milioi euro baino gehiago ere.
2. Osoko Bilkuraren eskumena izango da, kontratazio-organo den neurrian, aurreko apartatuan
aipatutako  kontratuak  egitea  ─kontratuaren  balioagatik  edo  iraupenagatik  toki-entitateko
alkatearen edo lehendakariaren eskumena ez denean─, aurreko apartatuak xedatutakoarekin
bat. Halaber, Osoko Bilkurari dagokio lege honen 121. artikuluan aipatzen diren administrazio-
klausula orokorren agiriak onestea.

Kasu honetan, kontratuaren balio zenbatetsia aipatutako aurrekontuko baliabide arrunten ehuneko
10 (2.856.976 euro) baino gutxiago da; hortaz, alkate-lehendakaria da kontratazio hau onartzeko
organo  eskuduna.  Horiek  horrela,  alkate-lehendakariak  7/1985  Legeak,  apirilaren  2koak,  Toki-
araubidearen oinarriak arautzen dituenak, 21.3 artikuluan xedatutakoan oinarrituz, 2022ko otsailaren
14ko  2022/281  Alkatetza  Dekretuaren  bitartez  erabaki  zuen  600.000  eurotik  gorako  balio
zenbatetsia duten kontratuak Tokiko Gobernu Batzarrari eskuordetzea. Horiek horrela,  Tolosako
Udaleko Tokiko Gobernu Batzarra da  kontratazio hau onartzeko organo eskuduna.

Aipatu behar da, kontratazio-organoari dagozkiola, besteak beste, kontratua esleitzea, kontratua
interpretatzea, kontratuan sor daitezkeen zalantzak ebaztea, herri-onurako arrazoiengatik kontratua
aldatzea,  kontratuari  amaiera  ematea  eta  amaiera  horren  ondorioak  zehaztea,  eta  hori  guztia
SPKLren 190.eta 191. artikuluen arabera eta haren Araudi Orokorrean ezarritako muga, baldintza
eta ondorioekin.

Aurreko  guztia  aintzat  hartuta,  eta  udal  teknikariak  egindako  proposamena  aztertu
ondoren, Gobernu Batzar honek, aho batez eta alkateak emandako ahalmenez baliatuta, 

 E R A BA K I    D U

LEHENA  .-   Lizitazio-egintzaren baliozkotasuna deklaratzea.

BIGARRENA.- GUREAK BERDEA, S.L.U. (B20502613) enpresari adjudikatzea Tolosako parke,
lorategi,  berdegune  eta  kaleko  zuhaitzen  mantentze-lanak  eta  hobekuntzak  egiteko  zerbitzu-
kontratua, prezio honetan: nagusia 538.578,92 euro eta BEZa 113.101,57 euro; guztira, 651.680,49
euro.

HIRUGARRENA.- Adieraztea  enpresak  lizitazioa  arautzen  duten  pleguetan  xedatutakoa  bete
beharko duela, inolako erreserbarik gabe.

LAU  GARRENA.-   Erabaki horiek jakinaraztea interesdunari,  Hirigintza Azpisailari eta  Idazkaritza
Orokor, Kontratazio eta Ondarearen Azpisailari.

4. DEKRETU HONEN BERRI EMATEA:

2022/1932   D  EKRETUA: 2022/18 FAKTURA ZERRENDA  .

Idazkariak  2022/1932 Dekretuaren berri eman du. Honelaxe dio:
2022KFAK0002

ZINEGOTZI DELEGATUAREN DEKRETUA

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak emana, Toki-Araubidearen oinarriak arautzen dituen apirilaren 2ko 7/1985 Legearen
21.1 eta 21.3 artikuluetan ezarritako eskumenekin bat etorrita eta 2022ko otsailaren 14ko  2022/281
Alkatetzaren Dekretuak zinegotzi delegatuei emandako eskumenez baliatuta.

21/2003  Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko ditu
legez eskuratutako gastuen konpromisoetatik sortzen diren betebeharrak.

Hori horrela, zinegotzi delegatuari dagokio onartzea gastuetatik eratorritako 2022ko honako faktura-
zerrenda hau:

18. zenbaki duena, 587.950,77 eurokoa.

Zerrenda horretan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENA.- Onartzea honako faktura-zerrenda honetako faktura guztien eta bakoitzaren gastua eta
ordain ditzatela agintzea:

18. zenbaki duena, 587.950,77 eurokoa.

BIGARRENA.-  Dekretu hau jakinaraztea Tolosako Udaleko kontuhartzaileari eta Tokiko Gobernu
Batzarrari.

Zinegotzi delegatua

Begoña Tolosa Mendia

Nire aurrean,
idazkari akzidentala

Karmele Contreras Goikoetxea

Batzarkideak jakinaren gainean geratu dira.

Eta besterik gabe,  bilera amaitutzat jo dute 12:05ean.

ALKATEA                                              IDAZKARI AKZIDENTALA

